
LÖG 
um breytingu á skipulagslögum, nr. 19/1964. 

FORSETI ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 

2. mgr. 1. gr. laganna orðast svo: , 

Ráðuneytinu til aðstoðar eru skipulagsstjórn ríkisins og skipulagsstjóri. Í skipulagsstjórn 

eiga sæti fimm menn: vegamálastjóri, forstjóri Siglingastofnunar og þrír menn skipaðir af 
ráðherra til fjögurra ára eftir almennar sveitarstjórnarkosningar, einn eftir tilnefningu Sam- 
bands íslenskra sveitarfélaga, einn eftir tilnefningu forsætisráðherra og einn án tilnefningar. 
Varamenn hinna þriggja síðasttöldu skulu skipaðir á sama hátt. Stjórnin kýs sér sjálf for- 
mann, varaformann og ritara. 

2. gr. 

Lög þessi öðlast gildi 1. janúar 1997. 

Gjört á Bessastöðum, 31. desember 1996. 

Ólafur Ragnar Grímsson. 
(L.S) 

  
Guðmundur Bjarnason. 

31. desember 1996 Nr. 160 

LÁNSFJÁRLÖG 
fyrir árið 1997. 

FORSETI ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

I KAFLI 
Lántökur ríkissjóðs. 

1. gr. 

Fjármálaráðherra fyrir hönd ríkissjóðs er heimilt að taka að láni allt að 12.500 m.kr. á 
árinu 1997.

2. gr. 

Lánsfé skv. 1. gr. skal ráðstafað í samræmi við ákvæði fjárlaga fyrir árið 1997 og þess- 

ara laga. 

3. gr. 

Fjármálaráðherra fyrir hönd ríkissjóðs er heimilt að endurlána allt að 5.983 m.kr. af fjár- 
hæð skv. 1. gr. til eftirtalinna aðila: 

Lánasjóðs íslenskra námsmanna, allt að 3.800 m.kr. 
Þróunarsjóðs sjávarútvegsins, allt að 130 m.kr. 
Flugstöðvar Leifs Eiríkssonar, allt að 1.420 m.kr. 
Alþjóðaflugþjónustunnar, allt að 100 m.kr. 
Bæjarveitna Vestmannaeyja, allt að 33 m.kr. 

Iðnaðarsvæðisins á Grundartanga, allt að 500 m.kr. S
n
 
h
m
 

II. KAFLI 
Ríkisábyrgðir. 

4. gr. 

Eftirtöldum aðilum, sem heimild hafa í sérlögum til lántöku, er heimilt að nýta þær á ár- 
inu 1997 með þeim takmörkunum sem tilgreindar eru í 1.-8. tölul. þessarar greinar, sbr. 13. 
gr. laga nr. 84/1985, um breytingu á lögum nr. 52/1966, um ríkisbókhald, gerð ríkisreikn- 
ings og fjárlaga. Þeir eru: 

1. Landsvirkjun, allt að 9.000 m.kr., sbr. 14. gr. laga nr. 42/1983, um Landsvirkjun, með 
áorðnum breytingum. 

2. Byggingarsjóður ríkisins, allt að 2.640 m.kr., sbr. 9. gr. laga nr. 97/1993, um Hús- 
næðisstofnun ríkisins, með áorðnum breytingum. 

3. Byggingarsjóður verkamanna, allt að 4.500 m.kr., sbr. 48. gr. laga nr. 97/1993, um 
Húsnæðisstofnun ríkisins, með áorðnum breytingum. 

4. Húsbréfadeild Byggingarsjóðs ríkisins, allt að 14.000 m.kr., sbr. 19. gr. laga nr. 
97/1993, um Húsnæðisstofnun ríkisins, með áorðnum breytingum. 

5. Stofnlánadeild landbúnaðarins, allt að 1.100 m.kr., sbr. 10.og 11. gr.laganr. 45/1971, 
um Stofnlánadeild landbúnaðarins, með áorðnum breytingum. 

6. Byggðastofnun, allt að 1.000 m.kr., sbr. 18. gr. laga nr. 64/1985, um Byggðastofnun, 

með áorðnum breytingum. 
7. Iðnlánasjóður, allt að 3.400 m.kr., sbr. 6., 10. cg 17. gr. laga nr. 76/1987, um Iðnlána- 

sjóð, með áorðnum breytingum. 
8. Ferðamálasjóður, allt að 150 m.kr., sbr. 22. gr. laga nr. 117/1994, um skipulag ferða- 

mála, með áorðnum breytingum. 

5. gr. 

Fjármálaráðherra fyrir hönd ríkissjóðs er heimilt að ábyrgjast með sjálfskuldarábyrgð 
lántöku eftirtalinna aðila: 

1. Hafnarsjóðs Grundartangahafnar, allt að 200 m.kr. vegna framkvæmda við Grundar- 

tanga. 
2. Hita- og vatnsveitu Akureyrar, allt að 2.100 m.kr. til skuldbreytingar eldri lána. 

3. Lyfjabúðar Háskóla Íslands, allt að 35 m.kr. til endurbóta á fasteigninni Austurstræti 

16.

Ill. KAFLI 
Ýmis ákvæði um lánsfjármál. 

6. gr. 
Lántökur samkvæmt lögum þessum skulu fara fram innan lands eða utan. 

7. gr. 
Fjármálaráðherra fyrir hönd ríkissjóðs getur heimilað þeim aðilum sem njóta ríkis- 

ábyrgðar á lántökum sínum: 

a. aðtaka lán í því skyni að endurgreiða fyrir gjalddaga eftirstöðvar eldri lána þegar hag- 
stæðari kjör bjóðast; 

b. að stofna til skulda- og vaxtaskipta og nýta aðra möguleika sem bjóðast á markaði til 
þess að tryggja viðkomandi aðila gegn verulegum vaxtabreytingum; 

c. að taka ný lán til endurgreiðslu skammtímalána sem tekin eru á grundvelli heimilda í 
I. kafla, að hluta eða öllu leyti, án þess að lánssamningur um þau falli úr gildi, enda 
sé ekki dregið á slíka lánssamninga að nýju nema lagaheimild liggi fyrir. 

8. gr. 
Hyggist aðilar, sem njóta ríkisábyrgðar á lántökum sínum, nýta heimildir skv. II. kafla 

eða 7. gr. skulu þeir gæta ákvæða 2. mgr. 7. gr. laga nr. 43/1990, um Lánasýslu ríkisins. 

9. gr. 
Yfirtekin lán og ábyrgðir veittar á lántökum þriðja aðila, eða milliganga um töku lána 

þeirra, skulu rúmast innan þeirra heimilda sem tilgreindar eru í II. kafla. 

10. gr. 
Erlendar fjárhæðir skulu miðast við kaupgengi íslensku krónunnar samkvæmt gengis- 

skráningu Seðlabanka Íslands á staðfestingardegi lánsfjárlaga. 

11. gr. 
Fjármálaráðherra fyrir hönd ríkissjóðs er heimilt að yfirtaka skuldir Stóðhestastöðvar 

ríkisins í Gunnarsholti. 

12. gr. 
Fjármálaráðherra er heimilt að ábyrgjast mögulega skaðabótakröfu ve gna notkunar lyfs- 

ins Thalidomide. 

13. gr. 
Fjármálaráðherra fyrir hönd ríkissjóðs er heimilt að gefa út að nýju viðbót inn í eldri 

flokka spariskírteina ríkissjóðs sem ekki eru komnir á gjalddaga í þeim tilgangi að stækka 
slíka flokka og gera þá markaðshæfari. Skilmálar og kjör hlutdeildarskírteina (spariskír- 
teina) slíkra viðbóta við eldri flokka skulu vera hin sömu og að breyttu breytanda, þ.e. út- 
gáfudagur, fyrsti vaxtadagur, vextir, verðtryggingarákvæði, gjalddagi og þess háttar. 

IV. KAFLI 
Gildistökuákvæði. 

14. gr. 
Lántökuheimildir og heimildir til ríkisábyrgða, sem tilgreindar eru í I-III. kafla laga 

þessara, gilda á árinu 1997. Heimildir verða þó nýttar til 1. apríl 1998 standi sérstaklega á 
og samþykki fjármálaráðherra kemur til.

15. gr. 

Lög þessi öðlast þegar gildi. 

Gjört á Bessastöðum, 31. desember 1996. 

Ólafur Ragnar Grímsson. 
(L.S. 

  

Friðrik Sophusson. 

LÖG 
um breytingu á lögum um málefni fatlaðra, nr. 59/1992. 

FORSETI ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

1. gr. 

3. mgr. 6. gr. laganna hljóðar svo: 

Í svæðisráði sitja sjö fulltrúar og skulu þeir skipaðir af ráðherra til 1. janúar 1999. 
Landssamtökin Þroskahjálp og Öryrkjabandalagið skulu tilnefna sinn fulltrúann hvor og 

svæðisbundin samtök sveitarfélaga þrjá og skal einn þeirra vera félagsmálastjóri á svæðinu. 
Jafnframt skal héraðslæknir eiga sæti í svæðisráði. Ráðherra skipar einn fulltrúa án tilnefn- 
ingar. Svæðisráð skal kveðja á sinn fund fólk með sérþekkingu á skólamálum þegar ástæða 
er til. 

2. gr. 

1. málsl. 2. mgr. 12. gr. laganna hljóðar svo: Ráðherra skipar framkvæmdastjóra svæðis- 
skrifstofa til 1. janúar 1999 að fenginni umsögn svæðisráða. 

3. gr. 

Í stað 3. málsl. 3. mgr. 16. gr. laganna koma tveir nýir málsliðir er hljóða svo. Félags- 
málaráðherra skipar forstöðumann til fimm ára að fengnum tillögum stjórnar stofnunarinn- 
ar. Forstöðumaður ræður aðra starfsmenn. 

4. gr. 

2. málsl. 4. tölul. 40. gr. laganna hljóðar svo: Styrkur þessi má ná til alls framlags fram- 
kvæmdaraðila. 

5. gr. 
Lög þessi öðlast þegar gildi. 2. og 3. gr. öðlast þó ekki gildi fyrr en 1. janúar 1997. 

Ákvæði til bráðabirgða. 
Félagsmálaráðherra skal eftir gildistöku þessara laga gera ráðstafanir til að undirbúa yf- 

irfærslu málefna fatlaðra til sveitarfélaga og skipa verkefnisstjórn/stjórnir í því skyni. Við 
undirbúninginn skal huga að réttindagæslu fatlaðra. 

Yfirfærsla málaflokksins komi til framkvæmda 1. janúar 1999, enda hafi Alþingi þá m.a. 

samþykkt:


